
E diel, 22 dhjetor 2019 - Shenjtori i dités.
JEMI NE KRESHMEN E KRISHTLINDJES
(15 néntor - 24 dhjetor)

Déshmore e madhe Anastasia. Déshmorét Krisogoni, Theodhota etj. Déshmor
Flaviani.

- Déshmore e madhe Anastasia -

Shén Anastasia, emri i sé cilés do té thoté ngjallje, jetoi né Romé, né kohén e
Dioklecianit kur ky mbretéronte né perandoriné e Peréndimit (284-305). | ati i saj,
Preteksatusi, ishte njé pagan i pasur dhe i famshém, ndérsa e éma Fausta ishte
besimtare. Kjo, pasi mbolli né shpirtin e vajzés farat e para té besimit, ia besoi



Krisogonit, i cili ishte njeri i nderuar, plot me urtési dhe dije né Shkrimet e Shenjta.
Mé pas, i ati e martoi, pa déshirén e saj, me njé njeri me sjellje mjerane, Publiusin, i
cili mendonte té kénaqte me té vetém déshirat e tij té uléta mishore. Duke pasur
dashuri t& madhe pér Dhéndrin qiellor dhe pér virgjériné gé e bén njeriun té
ngjashém me engjéjt, vajza e re arriti t& shmangte marrédhéniet mishore me té
shoqin, duke u shtirur si e sémure.

Netéve, vishej me rroba té varfra si njé njeri i zakonshém dhe, bashké me njée
shérbétore té saj, shkonte pér té vizituar ushtarét e Krishtit gé ndodheshin né
burgjet e perandorit, pér shkak té besimit té tyre. Ajo arrinte té futej né burgje,
duke u dhéné ar rojave dhe né kété ményré lehtésonte disi vuajtjen e atyre gé
ishin torturuar pér emrin e Krishtit. U lante kémbét, u pastronte dhe u fashonte
plagét dhe i inkurajonte té géndronin té palékundur deri né fund té betejés sé tyre,
pér té marré palmat e fitores dhe té lavdisé sé pérjetshme. Por, kur Publiusi mori
vesh se gruaja e tij e kishte génjyer pér sémundjen dhe se ajo kujdesej pér njeréz
té pérbuzur, si¢c ishin martirét e krishteré, ai u zemérua shumé dhe e mbylli
Anastasiné né dhomén e saj, duke i penguar cdo kontakt me botén e jashtme.

Falé ndérmjetésisé sé njé gruaje té moshuar té krishteré, gé jetonte aty afeér,
Anastasia arriti t'i dérgonte njé letér atit té saj shpirtéror, Krisogonit, gé ndodhej
edhe ai né burg me urdhér té perandorit. Ai iu pérgjigj me njé letér plot gézim dhe
shpresé, duke e ngushélluar né shtréngimin e saj dhe duke e nxitur gé té duronte,
sepse burgosjet, persekutimet, vuajtjet e ¢do lloji, jané pjesa e nxénésve té Krishtit,
té Atij gé pranoi té vuante pér hir té shpétimit toné. E ngushélluar nga kéto fjalé,
gruaja e re provoi me durim keqtrajtimet e atyre gé e ruanin, edhe pse ishin shumeé
té rénda, sepse e privonin thuajse térésisht nga ushqimi.

Né njé letér té dyté, Krisogoni i ripértériti fugité e saj, duke e késhilluar té béhej
gati né cdo cast edhe pér té vdekur pér hir té Krishtit, gé té numérohej késhtu né
rreshtat e martiréve fitimtaré. Duke iu shtuar pérdité gézimi dhe fugia e besimit,
shén Anastasia duroi késhtu rreth 3 muaj, né fund té té ciléve arriti té rifitonte
lirin€, meqé burri i saj u mbyt né det gjaté njé ekspedite drejt Persisé. Ajo shkoi dhe
vizitoi Krisogonin né burg dhe mori bekimin e tij pér té ndaré gjithé pasuriné né
vepra bamirésie, duke ia pérkushtuar jetén e saj vizitave dhe mbéshtetjes sé
pohuesve té besimit népér burgje.

Diokleciani, gjaté géndrimit té tij né Akuila, urdhéroi té vriteshin té krishterét e
burgosur né burgjet e Romés dhe solli pérpara tij Krisogonin, njé nga pérgjegjésit
kryesoré té géndrimit té forté té té krishteréve. Pasi i hodhi poshté me njé ironi
pérbuzése propozimet e kota té sovranit, gé premtonte se do ta mbushte pérplot
me ndere nése pranonte té nénshtrohej, plaku heroik u cua né njé vend té shkreté



dhe iu pre koka, ndérsa trupin ia flakén né njé lumé gé ndodhej aty prané. Pak
kohé mé voné, sipas njé zbulese hyjnore, u gjetén lipsanet e tij té shenjta dhe u
varrosén me kujdes nga njé asket i shenjté, gé banonte né krahiné&, i quajtur Zoil
dhe nga 3 motra té reja me origjiné nga Selaniku: Agapia, Kionia dhe Irini. Né
vazhdim, sipas zbulesés sé treguar nga Zoili, 3 vajzat e reja, té mbéshtetura nga
Anastasia, i arrestuan dhe i ¢uan pérpara Dioklecianit né Akuila, ku u martizuan
heroikisht pér hir té Krishtit.

Anastasia shérbente naté e dité pa e llogaritur veten pér shoqet e saj dhe pér té
gjithé pohuesit e besés; nuk kishte té krishteré, qé nuk gjente ndihmé dhe prehje
shpirtérore prej saj: ushqgim, para, ndihmé shpirtérore, fjalé té zjarrta pér t'i
inkurajuar gé té rezistonin dhe gé té shpresonin né té mirat giellore. Kur ata
pérfundonin betején e tyre, ajo u siguronte trupave té tyre njé varrim té denjé dhe
té kryer me lutje. Kur tirani dha urdhér té vriteshin né njé naté té gjithé ata gé
ndodheshin té mbyllur né burgje, disa duke i mbytur, disa duke i vraré, té tjerét
duke i djegur apo duke i kaluar né tehun e shpatés, Anastasia shkoi né burg, sipas
zakonit, por nuk pa asnhjé prej véllezérve té saj dhe nisi té gante me déneség, e
dérrmuar prej dhimbjes.

Kur paganét gé po kalonin andej e pyetén pér shkakun e mérzitjes, ajo u tha pa
kurrfaré frike se edhe ajo ishte e krishteré dhe se po gante pér largimin e
véllezérve té saj. E arrestuan né cast si njé grua té zakonshme dhe e cuan pérpara
Florusit, prefektit té Ilirikumit. Kur mésoi pér origjinén e saj té larté, ai nuk ua dha
xhelatéve gé ta torturonin dhe u pérpoq ta bindte duke e marré né pyetje. Té
nesérmen e ¢uan né pallat, pérpara Dioklecianit. Por pérséri pérgjigjet e saj ishin te
njéjta si mé paré: ajo pérbuzte té mirat materiale dhe vlerésimet e botés, duke
pritur me padurim bashkimin e saj me véllezérit né Mbretériné e Qiejve. Né fund té
kétyre diskutimeve, Florusi vendosi t’'ia dorézonte vejushén e re priftit té¢ madh té
Kapitolit, Ulpianus, i cili e coi né pallatin e tij dhe i tregoi njé sasi té madhe ari,
varésesh dhe zbukurimesh té shtrenjta dhe nga ana tjetér veglat e torturés, pamja
e té cilave tmerronte edhe paganét mé zemérguré. Nése pranonte t'u bénte
sakrificé peréndive, ai i premtoi se do ta merrte pér grua dhe se kishte pér ta
mbuluar me pasuri, nése jo, do ta torturonte egérsisht.

Gjaté 3 ditéve, ajo u la né kujdesjen e 3 grave té kéqija qé pérpigeshin ta bindnin;
por ajo lutej vazhdimisht, pa ngréné dhe pa fjetur, dhe né kété ményré i
ripértériheshin fuqité. Ndérsa Ulpianusi iu sul pér ta pérdhunuar, ai u godit papritur
nga verbimi dhe vdiq, pasi u ishte falur me té madhe hyjnive té tij imagjinare.

Anastasia u clirua dhe shkoi né Nike té Bitinisé, ku, duke vizituar burgjet, u takua
me vejushén besimtare Theodhota, e cila edhe ajo i ishte pérkushtuar ndihmés sé



té krishtereve gé pohonin besimin e tyre. Diokleciani ia dha pér grua kontit té
Bitinisé, Lefkadhit, gé ta térhiqte drejt jetés mondane duke e bindur t& mohonte
Krishtin. Por, pasi ajo, njésoj si Anastasia, nuk pranoi té bashkohej me té,
Theodhota pérfitoi nga mungesa e té shoqit pér t'iu pérkushtuar e téra, sé bashku
me té 3 fémijét e saj, shérbimit dhe mbéshtetjes sé ushtaréve té Krishtit.

Kur e mésoi kété sjellje, Lefkadhi i térbuar e dorézoi gruan te prokonsulli i Bitinisé,
Niketi, gé ajo té ndéshkohej. Megé Theodhota bashké me fémijét e saj nuk u
dorézuan, atéheré u béné gati té& merrnin palmat e fitores. Biri i saj i madh, Evodhi,
g€ e cuan pérpara torturés, i tha kéto fjalé tiranit: “Ti e shikon miré se vendosméria
e shpirtit toné dhe guximi i fjaléve tona, me gjithé moshén toné té re, na jané
dhéné dhuraté prej Krishtit. Kjo fuqgi na jepet dhe na merret prej Krishtit”. |
inkurajuar me fjalé besimi nga e éma gé té mos pérkulej, djali i ri iu dorézua
xhelatéve dhe vdiq nén goditjet e fshikujve. Ndérsa e éma, u hodh bashké me 2
vajzat e saj né njé zjarr té& madh, duke lavdéruar Peréndiné qé e lejoi té fitonte
késhtu Qiellin sé bashku me féemijét.

Shén Anastasiné e arrestuan dhe e cuan pérpara prefektit té ri té llirisé, Lukianit,
njé njeri lakmitar dhe i papérmbajtur, té cilit ajo i mohoi t'i jepte pasuriné e saj.
“Peréndia nuk mé ka urdhéruar qé t'u jap té pasurve si ty pasuriné time, por te
varférve, pér t'u sjellé shpétimin e shpirtrave té tyre” i tha ajo prefektit. E futén né
burg, ku géndroi pér njé muaj, pa marré kurrfaré ushqimi, e ngushélluar dhe
inkurajuar nga vizionet e shpeshta té shén Theodhotés. Kur prefekti e pa plot drité
dhe gézim pér shkak té fugisé shpirtérore té dhéné tek ajo nga Peréndia, vendosi
ta linte né burg edhe pér 30 dité, duke e dorézuar te xhelatét me té egér, dhe, né
fund té kétyre ditéve, e dénoi me vdekje.

Né shoqgériné e rreth 130 paganéve, té dénuar pér krime té réndomta, si dhe vetém
té njé té krishteri, té quajtur Eftikien, Anastasiné e hipén né njé anije té shpuar dhe
e braktisén né det. Por, para se anija té fundosej, u shfaq shén Theodhota te timoni
dhe e coi anijen deri né ishullin Palmaria, ku ndodheshin té krishteré té internuar.
Pérpara késaj mrekullie, té gjithé té dénuarit pérgafuan besimin e krishteré, plot
mirénjohje. Kur mésoi kété lajm, prefekti dérgoi trupat e tij né ishull, té cilét
arrestuan 200 té krishteré dhe mé pas ua prené kokat, bashké me Anastasing, e
cila fitoi mé né fund palmén e martires.

Lipsanet e saj té shenjta, né fillim u transferuan né Romé, ku u ndértua edhe njé
kishé né nder té saj, pastaj u transferuan né Konstandinopojé, nga patriarku shén
Genadi, né vitin 470 dhe u vendosén né kishén gé mban emrin e saj, ku kryhen
mrekulli té shumta.

